
MAQOM YO'NALISHIDA
MOHIR SOZANDA

Annotatsiya. Ushbu maqola Yunus Rajabiy nomidagi O‘zbek milliy maqom markazining oliy toifali
sozandasi, O'zbekistonda xizmat ko‘rsatgan artist, “Do‘stlik” ordeni sohibi Tohirjon Turg‘unovning
hayoti va jjodiga bag‘ishlangan. Maqolada Tohirjon Turg‘unovning o‘zbek milliy musiqasi rivojiga
qgo‘shgan hissasi, sozandalik mahorati va san’atga bo‘lgan sadoqati haqida so‘z boradi. Shuningdek,
uning milliy va xalqaro sahnalaridagi ijodiy faoliyati, yosh aviodga musiqa o‘rgatishdagi faoliyati
yoritiladi.

AHHoOTauwmsa. [JaHHass cmambs nocesweHa Xu3Hu u meopdyecmasy ToxupdxoHa TypayHoea, My-
3blKaHma ebicweli Kameaopuu Y36eKcKo20 HaulOoHarbHO20 MakKoM-ueHmpa umeHu KOHyca Pad-
)xabusi, 3acrnyeHHo20 apmucma Y3bekucmaHa, kaganepa opdeHa «[Jocmnuk». B cmambe pac-
cmampuesaemcs eknad ToxupdxoHa TypayHoea 8 pa3zsumue y36eKcKolU HauuoHalbHOU My3bIKU,
€20 My3blKallbHOe Macmepcmeo U rpedaHHOCMb UcKyccmey. Takxe oceewaemcsi e20 meopye-
ckasi 0essmesibHOCMb Ha HayuUoHaslbHOU U Mex0yHapoOHOU cueHax, a makxe e2o paboma o ob-
YYEHUK My3bIKe MOI00020 MOKOMIEHUS.

KnioueBble cnoBa: makom, obujecmeo, apmucm, HauyuoHarbHbIl, Kyfbmypa, meop4ecmso,
HacmasHU4Yecmeo, My3bika, OyX08HOCMb.

Abstract. This article is dedicated to the life and work of Tokhirjon Turgunov, a top-class musician
at the Yunus Rajabii Uzbek National Makom Center, Honored Artist of Uzbekistan, and recipient
of the Dostlik Order. The article examines Tokhirjon Turgunov's contribution to the development
of Uzbek national music, his musical mastery, and his dedication to art. It also highlights his
creative work on the national and international stages, as well as his work in educating the younger
generation about music.

Barchamizga ma’lumki, maqom san’ati
o‘zining ko‘p asrlik tarixiga ega. Zotan, mumtoz
musiqiy merosimizning eng ulkan qismini
aynan magom ijodiyoti tashkil etadi. Mumtoz

Magom o‘zbek mumtoz musiga merosining

yetakchi janri. Eng muhimi millatimizning

ohanglarda aks etgan musiqiy qomusidir [3].
Sharq mumtoz adabiyoti, tasviriy san’ati,

maqomlarning asrlar osha hayoti va rivoji, bir
gator omillar gatorida, shubhasiz, ustoz-hofiz
va sozandalarning yuksak ijrochilik mahorati
bilan uzviy bog'‘liqdir. Bu jarayonlarning yorgin
ifodasini yetuk bir gancha san’atkorlar, xalq
hofizlari hamda tanigli xonanda va sozandalar
faoliyatida kuzatish mumkin.

Magom bu falsafa, ilm, obraz, shakl, ovoz
hosil bo‘ladigan mukammal musiqiy asar.

ilmu ma’rifat, islomiy gadriyatlardan oziglan-
gan maqom san’atiga — ana shunday buyuk
madaniy meros rivojiga o‘zbek xalgi ham
munosib hissa qo‘shgani bilan biz haqli ra-
vishda faxrlanamiz. Bu noyob boylikni ko‘z
gorachig‘idek asrab-avaylash, undan dunyo
ahlini bahramand qilish, kelgusi nasllarga
bezavol yetkazish, ijodkorlarning muqgaddas
burchidir.

O‘zbekiston Respublikasi Prezidenti Shavkat
Mirziyoyevning 2017-yil 17-noyabrdagi “O‘zbek
millly magom san’atini yanada rivojlantirish
chora-tadbirlari  to‘g‘risida”gi PQ 3391-son
Qarorida quyidagi masalalar o'z ifodasini topdi:

* O'zbekistonda magom san’atini yanada
rivojlantirish, bu borada shakllangan ijro va ijodiy
maktablar va an’analarni, buyuk bastakorlar,
hofiz va sozandalar merosini chuqur ilmiy asosda
o‘rganish va gayta tiklash;

* O'zbek magom san’ati mumtoz va zamonaviy
ijro namunalarining “oltin fondi’ni yaratish;

+ xalgimiz, xususan, yosh avlodni magom
san’ati bilan keng tanishtirish orqali ularda milliy
o'zlikni anglash tuyg‘usi yuksak badiiy-estetik did
va tafakkurni kamol toptirish;

* maqom san’ati bo'yicha ilmiy tadqiqotlar
olib borish va targ'ib qilish bo'yicha xalgaro
hamkorlikni yo‘lga qo‘yish [1].

Biz har gal magom kuy-qgo'shiglarini
tinglaganimizda, qgalbimizga jo qilganimizda
ruhiyatimiz taskin topadi. llohiy kuch qalbimizni
nurga to‘ldiradi. Bu nur — ma’naviyatdir. San’at
va madaniyat har bir xalgning ma’naviy boyligi
va milliy ozligini ifoda etuvchi muhim sohalardan
biri hisoblanadi. Zero, o‘zbek milliy magomining
o‘rni alohida ahamiyat kasb etadi.

O‘zbekiston Respublikasi Prezidenti Shavkat
Mirziyoyev ta’kidlaganidek: “Agar biz asl, haqiqiy
san’atni bilmoqchi, o‘rganmoqchi bo‘lsak, avvalo
mumtoz maqom san’atini bilishimiz, o‘rganishimiz
kerak. Agar biz san’atni, madaniyatni ko ‘tar-

moqchi bo‘lsak, avvalo mumtoz maqom san’atini
ko'tarishimiz kerak. Magom ohanglari, maqom
ruhi va falsafasi har bir inson qalbidan, avvalo,
unib-o‘sib  kelayotgan yosh avlodimizning
ongi va yuragidan chuqur joy olishi uchun bor
imkoniyatlarimizni safarbar etishimiz zarur” [2].
Milliy magom san’ati juda qadimiy va
falsafiy ma’noda nazariy va amaliy jihatdan
mukammal shakl, asos va an’anaga egaligi
bilan ajralib turadi. Bu juda uzoq sinovli va ijodiy
muddatdir. Xalgimizning milliy ma’naviy negizi,
gadriyatlari shakllanishi, rivojlanishi jarayonida
betakror va o‘ziga xos an’analar davrlar o‘sha
mukammallashib, go‘zallashib kamol topgan.
Ana shu qadriyatlar bilan sug‘orilgan an’analar

ohangida shakllangan musigiy namunalar
gadrlanib, rivojlanib kelgan.
Sanat va madaniyat sohasida uzoq

yillar mobaynida faoliyat yuritib kelayotgan,
“‘Magomchilar” ansablining oliy toifali sozandasi,
O‘zbekistonda xizmat ko‘rsatgan artist Tohirjon
Turg‘unovning ijod yo'li e’tirofga sazovordir.

Tohirjon Turg‘unov 1954-yil Toshkent viloyati
Chirchig shahrida dunyoga kelgan. Bolalik
chog‘idan rubob soziga qizigish uyg‘ongan
va maktabda o‘gib yurgan davrida to‘garakka
gatnashib, rubob sozinichalish sirlarinio‘rgangan.
1966—-1971-yillarda Chirchiq shahridagi 1-musiqga
maktabida ilk bor qo‘liga gashqgar rubobini tutib,
ustozlik gilgan Mahamadjon Irisqulovdan sozni
chalishni o‘rgandi.

1971-yil Hamza nomidagi Toshkent davlat
Musiga bilim yurtiga afg‘on rubobi mutaxassisligi
bo‘yicha o‘gishga qabul qilindi. Mazkur bilim
yurtidagi ustozi Sotivoldi Karimovdan afg‘on
rubobini chalish sirlarini mukammal o‘rganib, a’lo
baholar bilan tamomladi.

1972-yil armiya safiga chagqirilib, Ikromjon
Bo‘ronov rahbarligidagi ansamblda xizmat qildi.
O'sha davrning mashhur, zabardast sozanda
va san’atkorlari bilan bir safda xizmat qilgan.
Jumladan, Abduhoshim Ismoilov, Ismoiljon
va lIsroiljon Vaxobovlar, Ahmadjon Dadayev,
Farruxjon Sodiqov, Xusan Nabiyev kabi
O‘zbekiston xalq artisti hamda taniqgli hofizlari

bilan birgalikda harbiy ansanbl tarkibida
hamnafas bo‘lib ijod qilganlar. Ansamblda
musiqa rahbari lavozimida faoliyat yuritgan

Abduhoshim Ismoilov uning kasbiy shakllanishi
va ijodiy mahoratining takomillashuvida muhim
o'rin tutgan. San’atkor mazkur ustozdan musiqiy
ijrochilik va ijodiy faoliyatga oid boy tajriba hamda
bilimlarni o‘zlashtirgan.

Tohirjon  Turg‘unov  nafagat  mahoratli
jjrochi, balki millly magom san’atini yosh



D.Kurbanova. Magom yo‘nalishida mohir sozanda

avlodga ofrgatish orgali, uning umrboqiyligini
ta’'minlashda fidoyilik ko‘rsatgan ustoz sifatida
ham ibratli inson ekanligi e’tirofga loyiq. Uning ilk
faoliyati 1974-yil Respublika kasb-hunar ta’limi
madaniyat uyida tashkil etilgan ansamblda
sozandalik lavozimida boshlangan bo'lib,
1976-1980-yillar mobaynida Chirchiq shahridagi
2-sonli musiqa maktabida qgashgar rubobi
ixtisosligi bo'yicha o‘quvchilarga dars berdi.
1980-yildan O‘zteleradio kompaniyasi Doni
Zokirov rahbarligidagi xalq cholg‘u asboblari
orkestrida qgashgar rubobi, rubob soprana,
afg‘on rubobi sozlarida faoliyat yuritdi.

1992-1996-yillar mobaynida O‘zteleradio
kompaniyasi qoshida tuzilgan “Tanovar’
ansamblida ijodini davom ettiradi. 1996-yildan
hozirgi kunga qadar Abduhoshim Ismoilov
rahbarligidagi Yunus Rajabiy nomli “Magom”
ansamblida oliy toifali sozanda sifatida faoliyat
yuritib kelmoqgda.

San’at va madaniyat sohasida fidoyi xizmatlari
natijasida, 2009-yil Tohirjon Turg‘unov O‘zbekis-
tonda xizmat ko‘rsatgan artist unvoniga sazovor
boldi. Zotan, ustoz san’atkor milliy magomchi-
lik maktabining ustoz-shogird an’analarini izchil
davom ettirish, yosh iste’dodlarni kashf etish va
ularning ijodiy kamolotiga ko‘maklashish orgali
milliy musiga madaniyatining uzviy rivojlanishiga
munosib hissa qo‘shib kelmogda. Ustoz san’at-
kor 2012-2014-yillarda “Diydor” teatr studiya-
sida oliy toifali o‘gituvchi lavozimida faoliyat yuri-

tib, talabalarning kasbiy mahoratini shakllanti-
rish, sahna madaniyati va ijrochilik ko‘nikmalarini
rivojlantirish borasida samarali pedagogik faoli-
yat olib borgan. Mazkur davr mobaynida u yosh
ijodkorlarga milliy musiga asoslarini chuqur o‘rga-
tish, ularni milliy gadriyatlar ruhida tarbiyalash
hamda ijodiy tafakkurini rivojlantirishga alohida
e'tibor qaratgan. Natijada ustoz san’atkorning
pedagogik faoliyati nafagat malakali mutaxas-
sislar tayyorlashga, balki milliy madaniy merosni
asrab-avaylash va kelgusi avlodlarga yetkazish
jarayonining uzluksizligini ta’minlashga ham xiz-
mat qildi. Shu jihatdan, uning ta’lim va tarbiya so-
hasidagi faoliyati magom san’ati va milliy ijrochi-
lik maktabi taraggiyotining muhim omillaridan biri
sifatida e’tirof etiladi.

Tohirjon Turg‘unov yillar mobaynida ko‘plab
davlat tadbirlarida faol ishtirok etib kelmoqgda.
Xususan, “Sharq taronalari”, “Xalgaro magom
san’ati”  “Baxshichilik  san’at”, “Xalqaro
hunarmandchilik san’ati” kabi xalgaro festivallar
shuningdek, Konstitutsiya qabul gilingan
kun, Mustaqillik bayrami, Vatan himoyachilari
kuni hamda turli konsertlarda faol ishtirok
etib kelmogda. O‘zbekiston Respublikasi
Mustaqilligining 30 vyilligi bayrami arafasida
ko‘krak nishoni bilan taqdirlandi. U chet
davlatlarida bo‘lib o'tadigan ko‘plab tadbirlarda
millly maqom san’ati durdonalarini targ‘ib
gilib, dunyoga tanitishda o‘z hissasini qo‘shib
kelmoqda.

Musiga

San’at sohasining fidoyi sozandasi Tohirjon
Turg‘unov O‘zbekiston radiosining oltin fondiga
o‘nlab musiqgiy asarlarni yozib taqdim etdi.
Uning ijrochilik merosi milliy cholg‘u san’ati-
ning turli yo‘nalishlarini gamrab oladi. Jum-
ladan, gashgar rubobida ijro etilgan “Dilkusho”,
“‘Rubobim tori”, “Shirin hayollar”, ud sozida ijro
gilingan “Ko‘rishgandan beri”, “Gullar ragsi”,
“Afg‘on xalqg kuyi”, shuningdek, soz kuylari tur-
kumiga mansub “Garduni navo” va “Farg‘ona-
cha” kabi asarlari O‘zbekiston radiosining oltin
fondiga kiritilgan. Mazkur musiqiy asarlar ijro-
chining yuksak mahorati hamda milliy musiqa
merosini targ‘ib etishdagi munosib hissasini
namoyon etadi.

Yurtimizda ijod sohalarida amalga oshiri-
layotgan islohotlarga kamarbasta bo‘lgan,
ma’naviy gadriyat va an’analarimizni asrab-
avaylashga qo‘shgan munosib hissasi uchun
madaniyat va san’at ahlining mehnati doimo
yuksak baholanib kelingan.

O‘zbekiston Respublikasi Prezidenti Shavkat
Mirziyoyevning Farmoniga muvofiq, davlatimiz
mustagqilligining 34 vyillik yubileyi munosabati
bilan yuzlab hamyurtlarimiz qatorida madaniyat
va san’at vakillari ham unvon, orden va ko‘krak
nishoni bilan taqdirlandilar. “Do‘stlik” unvoniga
sazovor bo‘lganlar orasida samarali ijodi bilan
milliy musiga san’atini dunyo xalglari o‘rtasida
keng targ‘ib gilgan, oliy toifali sozanda Turg‘unov
Tohir Mirxasimovichning xizmatlari ham e’tirof
etildi.

Magom san’ati namunalarini yuksak mahorat
bilan ijro etish — bu nafagat san’atkorlik maho-
rati, balki ajdodlar ruhi va millatning boy ma’navi-
yatini yurakda his etib, jonlantirish mas’uliyatidir.
Bu yo‘lda san’atkor har bir navoni yangrayotgan
ohangga nafas kabi kirita olishi, kuyga o'z gal-
bini baxshida etishi lozim. Zero, magom o'zida
o‘tmishdan kelajak sari uzviy bog‘langan musi-
giy tarix va ma’naviy merosni asrab-avaylay-

digan ijoddir. Bu borada, ulug‘ ajdodlarimizning
yuksak intellektual va ijodiy salohiyati ila yaral-
gan magom san’ati mustaqil diyorimizda oliy da-
rajada qadr-gimmat topayotganligining guvohi
bo'lib turibmiz.

Ta’kidlash joizki, davlatimiz rahbarining musiqa
san’atini rivojlantirishga doir bir gator farmon va
qarorlari €’lon qilindi. 2017-yil 17-noyabrdagi
“O'zbek milly magom san’atini yanada
rivojlantirish chora-tadbirlari to‘g‘risida”gi hamda
2018-yil 6-apreldagi “Xalgaro magom san’ati
anjumannini o‘tkazish to‘g‘risida”gi Qarorlari
xalgimiz madaniy hayotini yanada yuksaltirishga
xizmat qilishi barobarida jahon hamjamiyatining
bu mumtoz san’atga bo‘lgan e’tiborini yanada
orttirdi. Xususan, Toshkentda “O‘zbek milliy
maqgom san’ati markazi” tashkil etildi.

Yuqorida qayd etilgan qarorlar, ijodkor
va san’atkorlarni ko‘p asrlik ijodiy-ijrochilik
an’analarini yangi zamon ruhi ila uyg‘un holda
sahnalarda keng targ‘ibot gilishga undaydi. “Ko’p
asrlik milliy musiqa san’ati — xalqimiz ma’naviy
dunyosida qadriyat sifatida ardoqlanib, inson
ruhiyatiga ilohiy zavq bag‘ishlovchi go‘zal san’at
turidir. Shu  bois, magom san’ati avioddan-
avlodga o'tib, abadiy yashaydi”, — deydi mohir
sozanda Tohirjon Turg‘unov.

Darhaqiqgat, “Ulug’ ajdodlar boy ma’naviyati va
barkamol ruhiyatining sadolaridagi jonli ifodasi
bolgan bu musigiy meros bugungi ijtimoiy-
madaniy hayotimizni yuksaltirish va milliy
o‘zligimizni anglash jarayonlarida benihoya
muhim ahamiyat kasb etmoqda” [4].

Ulug® ajdodlarimizning bergan ta’riflariga ko‘ra,
musiqa — inson ruhining ozugasidir. Binobarin,
ko‘p asrlar davomida xalgimiz boy ma’naviyati-
ning, teran tafakkurining, barkamol ruhiyatining
sadolardagi jonli ifodasi bo‘lgan milliy musiga bu-
gungi kunda buyuk davlat bunyodkori bo‘lmish
jamiyatimizning ruh quvvati va jon ozig‘i bo‘Imog‘i
ayni muddaodir.

